Yerində xərçəng. Şiş toxumasında ikincili dəyişikliklər.

            Şiş -  mutasiya dəyişikliklərinə məruz qalmış hüceyrələrin proliferasiyasının və differensiyasının pozulması, onların böyük sürətlə nizamsəz və nəzarətsiz artıb çoxalması ilə xarakterizə olunur. 
Epitel toxumasının bəd xassəli şişlərinə xərçəng deyilir.Xərçəng üzv və toxumaların az differensiasiya etmiş və yaxud da yetişməmiş və dıfferensiasiya etməmiş kambial epitel hüceyrələrindən inkişaf edir.
 Makroskopik olaraq xərçəng digər  bütün bəd xassəli şişlər kimi kapsulaya malik olmur, sərhədləri dəqiq və aydın deyildir,konsistensiyası stromal elementlərin miqdarından asılı olaraq müctəlif olur,kəsikdə şiş toxuması ağımtıl rəngdə görünür, şiş toxumasını sıxdıqda  və ya bıçağın tiyəsi ilə qaşıdıqda az miqdarda tutqun maye-xərçəng şirəsi xaric olur.Digər bütün bəd xassəli şiş toxumalarında  olduğu kimi  kəsik zamanı xərçəng toxumasında da ,xüsusilə də  mərkəzi hissələrdə çoxlu nekroz sahələri və qansızma ocaqları görünür.Xərçəng toxumasının boşluq və mənfəzlərlə təmasda olan səthlərində (məsələn, selikli qişaların və dərinin xərçəngi zamanı) qısa müddətdə  yaralanma və xora sahələri meydana çıxır.
 İnsan bədəni milyonlarla sayda hüceyrələrdən ibarətdir ki, onların hər bir qrupu orqanizmdə müəyyən vəzifələri yerinə yetirirlər.
          Məsələn, qandakı eritrositlər (qırmızı qan cisimcikləri) orqanizmin bütün hüceyrələrinə oksigen daşıyır, dəri hüceyrələri insan bədənini örtərək onu müxtəlif zərərli faktorların təsirindən qoruyur və s.
[bookmark: _GoBack]  Normal hüceyrələr inkişaf edir, bölünərək artır və müəyyən müddətdən sonra ölürlər. Bütün bu proseslər, mütləq olaraq, müəyyən qaydalar çərçivəsində baş verir ki, buna da orqanizm tərəfindən dəqiq nəzarət olunur. Ancaq bəzən hər hansı bir səbəbdən, hər hansı bir orqanın müəyyən qrup hüceyrələrində (mədə, qara ciyər, yumurtalıq, uşaqlıq, dəri və s.) “pozğunluq” baş verir ki, bunun da nəticəsində həmin hüceyrələr birdən-birə çox sürətlə və nəzarətsiz şəkildə bölünməyə başlayaraq orqanizmdə onlar üçün ayrılan vəzifəni yerinə yetirmirlər. Beləliklə, xərçəng şişi formalaşır.

            Xərçəng şişi inkişaf edərək sağlam toxumalara da yayılır, onları da öz toxuma hüceyrələri ilə əvəz edərək bu və ya digər orqanların öz funksiyalarını yerinə yetirməsinə mane olur. Başqa toxumalara yayılmaq (metastaz vermək) – xərçəng şişin əsas xüsusiyyətidir.
           Xərçəng hüceyrələri qan və limfa damarları vasitəsi ilə bədənin daha uzaq yerlərinə də yayılırlar (metastaz verirlər). Bundan başqa, xərçəng hüceyrələri adətən, insanın  orqanizminə zərərli təsir göstərən toksik maddələr də ifraz edirlər. Bu maddələrin təsiri nəticəsində insanın orqanizminin ümumi vəziyyətinin pisləşməsi (ümumi zəiflik, iştahanın itməsi, kəskin arıqlama və s.) də baş verir.
Beləliklə, xərçəng – bədxassəli bir şişdir! Onun bir çox növlərinin səbəbi tibb elminə bu günə qədər də məlum deyil. Xərçəng – hiyləgər xəstəlikdir. İlk mərhələlərində xərçəng, demək olar, heç bir əlamətlə özünü büruzə vermir.

       <<Yerində xərçəng>>  buna qeyri-invaziv karsinoma və ya presinzaziv karsinoma və yaxud da intraepitelial  karsinoma da deyilir.Xərçəngin  özünəməxsus  forması olan  bu şiş xoş xassəli şişlər kimi uzun müddət  kapsula içərisində qalır (lakin bu zaman kapsula  epitel  hüceyrələrindən ibarətdir),invaziv və infitrativ  yolla artıb çoxalmır,böyümür,metastazlar vermir.Lakin mikroskopik müayinə zamanı şiş toxumasının atipik  xərçəng hüceyrələrindən ibarət olması aydınlaşsırılır.Xərçəngin bu forması bəzən xoş və bəd  xassəli şişlərdən başqa şişlərin III növü kimi də qiymətləndirilir. Yerində xərçəng  müəyyən müddət sonra aktivləşərək əsl bəd xassəli şişə çevrilir və metaztazlar verməyə başlayır.

       <<Yerində xərçəng>> xoş xassəli şişlərlə bəd xassəli şişlər arasında orta mövqe tutur.Belə ki, bəd xassəli şişlər kimi bu şiş toxuması da hüceyrə  atipizminə  malik anormal şiş hüceyrələrindən təşkil olunur,mikroskopik  müayinədə bütün morfoloji cəhətlərinə  görə bəd xassəli şişləri xatırladır.Digər tərəfdən xoş xassəli  şişlər kimi  bu şişlər də kapsula ılə əhatə olunurlar və metastaz vermirlər. Lakin uzun illər belə sakit dayanmasına baxmayaraq  müəyyən müddətdən sonra  bu şişlərdə aktivlik  və aqressivlik başlanır ,bəd xassəli  şişlər kimi artıb böyüyür,metastazlar verirlər.Bəzi qrup alimlər bu növ şişləri  ayrıca bir qrup kimi deyil ,bəd xassəli şişlərin uzun müddət latent halda qaldıqdan sonra aqressivləşən xüsusi bir növü kimi qiymətləndirilir.Məhz bu səbəbdən bunlara "yerində xərçəng" adı verilmişdir.

       Şiş toxumasında ikincili dəyişikliklər. Bu dəyişikliklər şiş toxumaları üçün xarakterik və spesifik olmayıb müəyyən səbəblərdən ikincili olaraq meydana çıxır. 
      Xoş xassəli şiş toxumalarında meydana çıxan ikincili dəyişikliklərə - iltihab, seliklənmə və kalsinoz prosesləri aiddir. 
      Bəd xassəli şiş toxumalarında meydana çıxan ikincili dəyişikliklərə isə - iltihab və seliklənmədən başqa, həm də nekroz və qansızma da aiddir. 
      Şiş toxumalarında çox əksər hallarda iltihabı reaksiyanın - limfo-leykositar infiltrasiyanın görünməsi şişə qarşı orqanizmin reaktiv münasibətini bildirir. Bu infiltrasiyanın içində immunokompotent hüceyrələrin - limfositlərin, plazmositlərin, makrofaqların, xüsusilə də şiş hüceyrələrinin antigenlərinə qarşı yaranmış və sensibilizə olunmuş spesifik T-killer limfositlərin və spesifik antitellər sintez etmək qabiliyyətinə malik B-limfositlərin olması bir daha sübut edir ki, orqanizmin immun sistemi tərəfindən şiş toxumasına qarşı yararsız və effektsiz olsa da immun reaksiya verilir. 
      Bəd xassəli şiş toxumalarında, xüsusilə də şişin mərkəzi hissələrində çoxlu miqdarda nekroz ocaqlarının olması onunla əlaqədardır ki, şiş hüceyrələri böyük sürətlə artıb - çoxalır, lakin onları qidalandıracaq qan damarları həmin sürətlə arta bilmir. Beləliklə müəyyən qrup qrupunun hüceyrələri qanla təchitəedilə bilməməsi səbəbindən nekrozlaşır.
     Bəd xassəli şiş toxumalarında çoxlu miqdarda qansızma ocaqlarının əmələ gəlməsinin səbəbi isə şiş toxumasının içərisində olan və bu toxumanı qidalandıran qan damarlarının divarının şiş hüceyrələrinin özləri tərəfindən yeyilib-dağılmasıdır. (Diabrozin qanaxma)





         

